
KILT egitasmoak Leonardo da Vinci –
Berrikuntza transferentzia progra-
maren laguntza badu, hezkuntza eta 
formakuntza bizi osoan programa 
europarraren tresna dena.

Etxarri Formakuntza eta Garapena
Pertsona, erakunde eta lurraldeen 
proiektuak eta aldaketak laguntzen 
dituen antolakundea (Ipar Euskal Herria)

Euskal Kultur Erakundea
Instituzio publikoek euskal kultura 
sostengatzeko ardura eman dioten 
erakundea (Ipar Euskal Herria)

Emilia-Romagna Eskualdeko 
Osasun Agentzia 
Emilia-Romagnan osasun eta gizarte 
politikaren ardura duen eskualdeko 
instituzio publikoa (Italia)

CEFAL
Gizarte eta laguntza sozioprofesional 
alorreko formakuntza erakundea 
(Bolonia, Italia)

 SPARK
Kosiceko gizarte alorreko formakuntza 
egitura (Eslovakia)

ECKVRNM
Ijitoak laguntzen dituen gizarte alorreko 
erakundea (Kosice, Eslovakia)

NHS LOTHIAN
Dohainik, unibertsalak eta denen 
esku diren osasun-zerbitzuak ekartzen 
dituen erakunde publikoa (Eskozia)

Vall d’Hebron Research Institute
Bartzelonako ospitaleari juntatua den 
fundazioa, immigratuekin lan egiten 
duena (Katalunia)

PROIEKTUAREN HELBURUAK

Gizarte alorreko laguntza meto-
dologiak sortzean kultura nor-
tasunak eta egoera konplexuak 
gehiago kontuan hartu, bereziki 
“gizarte ekintzaren ikuspegi inte-
gratu” batean bermatuz erran nahi 
baita pertsona dispositiboaren 
erdian ezarriz eta erantzun oro-
korren aldeko ekarpenak garatuz.

Profesional horien lanbide iraunkorta-
suna erraztu lurralde berezien baitan 
eta/edo multikulturalak eta/edo multi-
etnikoak diren guneetan.

Lotura soziala eta profesionala in-
dartu pertsona ahulen eta haien 
eguneroko laguntzaren ardura du-
tenekin.

KONTAKTUA : 
EKE-ICB  – 05 59 93 25 25
lekumberri@eke.eus 
AFMR ETCHARRY – 05 59 65 72 82
f.hastaran@afmr-etcharry.com

KILT egitasmoa arazo batetik abiatu da, hau 
da, gizarte-medikuntza arloko profesionalek maiz 
aurkitzen dituzten zailtasunetatik, laguntzen di-
tuzten pertsonekiko harreman pertsonalean.

Gizarte langile franko egunero beren erre-
alitate soziokulturalak dituzten populazioekin 
harremanetan dira. Hala nola Eslovakiako ijitoe-
kin, Boloniara berrikitan heldu diren migratzai-
leekin, besteen meneko diren Euskal Herriko 
adinekoekin... Pertsona hauek gehienek egoera 
traumatikoa bizi dute ikusiz haien egoera fisi-
ologikoa, psikologikoa eta soziala. 

Europar partaide desberdinak (formakuntza 
erakundeak, laguntza sozioprofesional egiturak, 
osasun-egiturak, geriza erakundeak...) galdez-
katu dira profesional horiek duten zailtasunaz     
lagundu pertsonaren berezko izaera soziokul-
turala errespetatzen duen harreman ahal bezain 
eraginkorra sortzeko.

Hortik argi eta garbi agertu zaie harreman 
azkarra, osoa eta orekatua finkatzeko ahalme-
na profesionalak bereganatu behar duen lehen 
lehena dela. Gaitasun berezi eta osagarri honen 
garatzeko gaur egungo osasun-gizarte alorreko 
europar formakuntzetan, kultura eta hizkuntza 
nortasunak baita ere egoera konplexuak kon-
dutan hartu behar dira erakasten diren laguntza 
metodologia guzietan.

Hortarako, formakuntza modulu eta kit 
pedagogiko egokiak ekoiztea ezinbestekoa da, 
besteekin harremanetan sartzeko, haien kultura 
eta hizkuntza berezitasunak integratuz.

Hizkuntza nortasuna eta egoera konplexuak
kontuan hartzeak, lagundua eta laguntzailearen 
arteko harremana soziala eta profesionala piz-
tuko eta azkartuko du. Profesionalen lanbide 
iraunkortasuna eta ekintza erraztuko du lurralde 
berezien baitan eta/edo multikulturalak eta/edo 
multietnikoak diren guneetan.

Kilt egitasmotik aterako diren ekoizpen eta 
komunikazio tresnei esker, kontzeptu eta metodo 
pedagogiko berriak sartuko dira osasun eta gi-
zarte alorretako eskolen, formakuntza zentroen 
eta unibertsitateen ikasgaietan. Eta eragile pro-
fesionalen arteko europar sare bat egituratuko 
da, berritasun horietaz osoki jabetzeko.

